
Аннотация:  ушбу мақолада маҳаллий фосфорит – Марказий Қизилқум 

фосфоритларидан олинган ЭФКни қизиган ҳаво ѐрдамида буғлатиш жараѐнида 

фтор газининг учиб чиқиш даражаси юқори бўлганлиги, ҳосил бўлган чўкма 

таркибида айнан шу фторнинг ким бўлишлиги кўрсатилган бўлиб, бу чўкмадан қайта 

ишлаш орқали магний таркибли ўғит олиш усули баѐн этилган. 

кислота, термик фосфат кислота(ТФК), буғлатиш, концентрланган кислота, 

қиздирилган ҳаво, чўкма, магний, фтор, концентрация. 

Аннотация: в данной статье показано, что в процессе выпаривания ЭФК, 

полученного из Центрально-Кызылкумского фосфорита с помощью нагретого 

воздуха, высок уровень выхода газообразного фтора, и показана снижение этого 

фтора в образовавшемся осадке, что дают преимущества использовать тех 

осадков. 

Ҳозирги жамият тараққиѐтининг асосий ва бош муаммоси – озиқ-овқат 

хавфсизлигини таъминлаш бўлиб, бу асосан аграр саноатни ривожлантиришни талаб 

этади. Бунинг асосида экинларни ривожлантириш мақсадида ўғитни кўпайтиришни 

тақозо этади. Асосий органик ўғитларнинг етишмаслиги сабабли минерал ўғитларга 

эътибор қаратилади. 

Минерал ўғитларнинг ҳозирги кунда фосфорли, калийли, азотли турлари мавжуд 

бўлиб, буларга қўшимча равишда кальций ва магнийли турларига ҳам талаб ортиб 

бормоқда. Бу борада мамлакатимизда минерал ўғит ишлаб чиқариш саноати кенг 

ривожланганлигини айтиб ўтиш жоиз. Бироқ, ўсимлик томонидан ўзлашувчанлик 

даражасини ошириш, ишлатилаѐтган хомашѐдан тежамкорлик асосида фойдаланиш, 

ўғитнинг сифатли бўлиши баробарида салбий таъсирга эга бўлган фтор бўлиши 

ўғитнинг сифатини бузади. 

Юқоридагилардан келиб чиқиб, фосфорли ўғит таркибидаги асосий ўзлашувчан 

фосфор миқдорини ошириш мақсадида унинг хомашѐси ҳисобланмиш экстракцион 

фосфат кислота (ЭФК) таркибидаги фосфорни кўпайтириш усули қўлланилмоқда. 

Буларнинг энг асосийлари, қолаверса, ишлаб чиқариш қулайлиги бўйича аммофос ва 

қўшалоқ суперфосфат ишлаб чиқариш кенг йўлга қўйилган. 

Фосфорли ўғит ишлаб чиқариш учун ишлатиладиган Марказий Қизилқум 

фосфоритлари маҳаллий бўлиши ишлаб чиқаришда қулай ҳисобланади. Бироқ, унинг 

таркибидаги фосфор миқдорининг 14-16 % 52OP
 
бўлиши ушбу фосфоритни қўшимсча 

ишлов бериш орқали таркибидаги қўшимча моддаларни камайтириш орқали бойитиш 

усулидан фойдаланилади. 

Фосфорли ўғит ишлаб чиқариш жараѐнларида фосфоритларни бойитиш 

баробарида экстракцион фосфат кислота (ЭФК) ишлаб чиқариш жараѐнида ҳам паст 

концентрацияли ҳолда олинади. Бунинг натижасида сифатли, яъни таркибида 

фосфори юқори бўлган ЭФК ишлаб чиқарилиши учун ушбу кислотанинг таркибидаги 

сув миқдорини камайтириш учун буғлатиш жараѐни кенг қўлланилади. Бунда 

сарфланадиган энергия миқдори ҳам катта бўлиб, бу ишлаб чиқариладиган минерал 

фосфорли ўғит таннархининг ошишига олиб келади. Шуни эътиборга олган ҳолда, 

концентрлашнинг ҳам тежамкор усулидан фойдаланиш зарур бўлади. 

Минерал ўғитларнинг яна бир хоссаси шундан иборатки, ерга солинганидан 

кейин, суғориш ишлари амалга оширилганидан кейин ўсимлик томонидан 

ўзлашувчанлик даражаси жуда паст. Айниқса, азотли ўғитлардан фойдаланиш 

даражаси азотнинг осон буғланувчанлиги ва сувда осон эрувчанлиги асосида 

уларнинг таркибидаги азотнинг буғланиши, фосфорли ўғит таркибидаги фосфорнинг 

сизот сувларига ва пероб сувларига қўшилиб чиқиб кетиш даражаси юқори бўлади. 

Бу камчиликларни бартараф этиш мақсадида ўғитнинг босқичма-босқич эрийдиган 

турлари, яъни полиформа кўринишидаги турларидан фойдаланиш тақозо этилади. 

Фосфорли ўғит таркибидаги полифосфат кўринишидаги фосфорни ҳосил қилиш 

учун минерал ўғитга мўлжалланган ЭФК ни буғлатиш жараѐни орқали 

концентрацияси оширилади. Маълумки юқори концентрацияли фосфат кислотани 

минерал ўғит таркибидаги осон ўзлашувчан кўринишга келишида термик фосфат 

кислота (ТФК)ишлатилиши қулай ҳисобланади. Бироқ бунинг таннархи юқори 

даражада бўлганлиги сабабли Ўзбекистонда бундай ТФК ишлаб чиқарилмайди ва 

бунинг ўрнига ЭФК дан фойдаланилади. 

ЭФКдан сифатли аммоний фосфатлар олиш учун уларни оғир металл, мишьяк, 

кальций, магний ва фтордан тозалаш жараѐнини амалга ошириш керак. Буни 

иқтисодий тежамкор усулларда амалга ошириш талаб этилади. Бундай усуллар 

буғлатиш, чўктириш, органик эритувчилардан фойдаланиш, ион алмашиниш, 

кристаллаш турларига бўлинади. Ҳозирги кунда амалга ошириб келинаѐтган қулай 

усуллардан бири буғлатиш бўлиб, бунда дастлабки ЭФКни таркибидаги сув 

миқдорини камайтириш амалга оширилади. 

Кимѐвий ва физик-кимѐвий таҳлиллар дастлабки ЭФКнинг таркиби тўлиқ 

ортофосфат кислота эканлигини кўрсатди. Фосфорли ўғит таркибидаги фосфор 

пентаоксид 52OP  миқдорини ошириш учун фосфоритлардан олинган дастлабки 

ЭФКни буғлатиш талаб этилади. 

Лаборатория ишлари оддий шиша реакторли, реакция натижасида сувнинг 

буғланишига қарши сувли совитгичли, электродвигателли аралаштиргичли 

лаборатория қурилмасида, белгиланган меъѐрдаги сульфат кислотани фосфоритга оз-

оздан қўшиш билан олиб борилди. Лаборатория ўтказиш учун Марказий Қизилқум 

фосфоритининг термик концентрати (таркиби: Р2О5 – 25,68%; СаО – 53,28%; СО2 – 

2,68%; MgO – 1,22%; F – 2,76, R2O3 – 3,58%; SО3 – 5,01%) ва 93% ли сульфат кислота 

олинди. Сульфат кислотанинг стехиометрик меъѐри фосфорит таркибидаги 

кальцийнинг парчаланиши учун зарур бўлган миқдорга кўра 100% белгиланди ва 

тегишли концентрациядаги сувли эритмага келтириб олинди. 

экстракция жараѐнини 3 марта такрорлаб, олинган ЭФКларнинг кимѐвий 

таркиби белгиланган тартибда таҳлил усулида аниқланди: 

Фосфоритдан олинган ЭФК нинг кимѐвий таркиби 

1-жадвал 

№ P2O5 H2SO4 CaO MgO Al2O3 Fe2O3 F 

Олинган ҳар бир ЭФК алоҳида 

1 27,64 0,18 0,51 1,24 1,92 1,45 2,23 

2 27,53 0,23 0,53 1,19 1,99 1,38 2,28 

3 27,87 0,26 0,48 1,17 1,91 1,42 2,25 

ЭФКларни аралаштирилган ҳолда 

4 27,67 0,24 0,51 1,2 1,94 1,42 2,26 

 

ЭФКни буғлатиш жараѐнида уни фторсизлантириш мақсадида турли хил 

тузлардан фойдаланиш адабиѐтлардан маълум. Бироқ олинган натижа чўкма 

таркибида фтор 62SiFK , 6KNaSiF , 
2MgF ,  63SiFK  кўринишдаги чўкма миқдори кўплиги 

уларни қайта ишлаш бўйича ноқулайлик туғдиради. Агар буғлатишни реакторга 

қизиган ҳаво бериш усуллари орқали амалга оширилса, чўкма таркибида фтор 

сезиларли даражада камаяди. Бу эса концентрлаш жараѐни чиқиндиси ҳисобланмиш 

магнийли чўкмани қайта ишлаш жараѐни орқали магний таркибли минерал ўғит 

ишлаб чиқаришга имконият яратади. 

